
                        PRIVREDNA KOMORA ZENIČKO-DOBOJSKOG KANTONA

                                           72000 ZENICA, Mehmedalije Tarabara br.15


OPIS AKTIVNOSTI EKSPERTA U OKVIRU POSTUPKA NABAVKE USLUGA

PROJEKAT: „Unapređenje okvira za održivo srednje stručno obrazovanja s fokusom na zelenu transformaciju“
USLUGA: Izrada dokumenta preporuka za integraciju mentora praktične nastave i master trenera u sistem SSO ZDK
OSNOV NABAVKE: OUTPUT 3 Projektnog prijedloga i Budžet-Annex 1, budžetska linija 2-External services, podbudžetska linija 2.1-angažman eksperta za izradu prijedloga preporuka za integraciju mentora praktične nastave i master trenera u sistem SSO ZDK
1. Kontekst

a) Kratke informacije o projektu

U okviru grant ugovora zaključenog sa Deutsche Gesellschaft für Internationale Zusammenarbeit (GIZ) GmbH u sklopu projekta „Održivi ekonomski razvoj i promocija zapošljavanja u Bosni i Hercegovini“ koji finansiraju  Njemačko Savezno ministarstvo za ekonomsku saradnju i razvoj (Bundesministerium für wirtschaftliche Zusammenarbeit - BMZ) i Švicarska agencija za razvoj i saradnju (Swiss Agency for Development and Cooperation – SDC) Privredna komora Zeničko-dobojskog kantona implementira projekat „Unapređenje okvira za održivo srednje stručno obrazovanja s fokusom na zelenu transformaciju“ (u daljem tekstu: Projekat).
Projekat se implementira u periodu od januara 2024. do januara 2026.godine.

Generalni cilj Projekta je dalji razvoj i integracija elemenata dualno organizovanog obrazovanja u sistem srednjeg stručnog obrazovanja i obuke (u daljem tekstu: SSO) Zeničko-dobojskog kantona, s fokusom na zelenu transformaciju. Specifični ciljevi projekta obuhvataju sljedeće: uspostavu metodologije i procedure prikupljanja i analiziranja podataka u vezi sa SSO, te provođenje studije praćenja (tzv. Tracer study) na godišnjem nivou; ozelenjavanje ishoda učenja; razvoj okvira za sistemsku integraciju mentora praktične nastave kod privrednih subjekata i master trenera; povećanje interesa privrednih subjekata za učešće u praktičnoj nastavi; podizanje svijesti javnosti o dualno organizovanom obrazovanju sa posebnim fokusom na zelenu transformaciju. 

Dugoročno, kao rezultat poboljšanog sistema SSO, očekivan je doprinos većoj zapošljivosti mladih u ZDK, te osiguranje kvalifikovane radne snage neophodne za održiv ekonomski razvoj zemlje.

b) Pozadina angažmana eksperta za kreiranje preporuka za integraciju mentora praktične nastave i master trenera u sistem SSO ZDK

Pravilnikom o utvrđivanju uslova za izvođenje praktične nastave izvan škole ZDK, mentor je definisan kao lice koje je zaposleno kod privrednog subjekta ili samostalno obavlja djelatnost i odgovorno je za organizaciju, vođenje i praćenje praktične nastave koja se izvodi kod privrednog subjekta. Ono što je identificirano kao ograničavajući faktor za održivost uloge mentora unutar kompanija je to da navedenim pravilnikom nije predviđena odgovarajuća obuka koja bi mentorima osigurala da ovladaju osnovama pedagoško-didaktičih vještina, neophodnih u radu sa učenicima. 

Komora posjeduje dragocjeno iskustvo u organizaciji i provođenju edukacije mentora u kompanijama, stečeno tokom godina provedbe različitih projekata. Komora je razvila program obuke mentora unutar kompanija koji je nadograđen uz podršku GIZ-a. Ovaj program definira module s ishodima učenja, strukturu završnog ispita i sve ostale relevantne elemente, međutim isti nije službeno integriran u sistem SSO.

Sve do sada provedene, gore pomenute aktivnosti, vezane uz mentore u kompanijama Komora je provodila uz saglasnost Ministarstva za obrazovanje, nauku, kulturu i sport, uz tehničku i finansijsku podršku GIZ-a i drugih inozemnih donatora. 

Imajući u vidu indentificirani izazov, u okviru Projekta planira se provesti niz aktivnosti koje imaju za cilj pridonijeti sistemskoj integraciji mentora i master trenera u kompanijama kako bi se osigurala održiva rješenja i institucionalizacija novih uloga i nadležnosti Komore.

2. Lista i opis aktivnosti angažovanog eksperta 
	AKTIVNOST
	OPIS AKTIVNOSTI
	REZULTAT
	VREMENSKI OKVIR AKTIVNOSTI 

	1. Priprema materijala za sastanke sa relevantnim akterima čiji je cilj izrada/usaglašavanje preporuka za sistemsku integraciju mentora praktične nastave i master trenera u SSO u ZDK
	U 2023. godini je izrađena opsežna pravna analiza koja se odnosi na sistemsku integraciju mentora kod poslovnog subjekta i master trenera u identificiranim regijama, sa prijedlogom preporuka za sistemsku integraciju mentora i master trenera u ZDK relevantnim akterima.

Od stručnjaka se očekuje da izdvoji isječak pomenute analize sa dijelovima relevantnim za ZDK te izradi prezentaciju nalaza i preporuka iz pomenute analize na način prikladan krajnjim korisnicima .
Aktivnost uključuje i pripremne sastanke sa predstavnicima PK ZDK.
	Isječak dijelova analize relevantnih za ZDK;

Izrada prezentacije nalaza analize i prijedloga preporuka za sistemsku integraciju mentora i master trenera u sistem SSOO u ZDK u dogovorenom formatu.
	15.3.2024.

	2.Facilitacija i moderiranje do tri sastanaka čiji je cilj utvrđivanje odnosno usaglašavanje preporuka za sistemsku integraciju mentora praktične nastave i master trenera sa relevantnim akterima iz ZDK i pružanje potrebnog stručnog inputa za vrijeme trajanja istih
	Ekspert je zadužen da za vrijeme sastanaka radnih grupa uspostavi interakciju među sudionicima, vodi proces diskusije, daje potrebna objašnjenja i inpute sudionicima, poveže sve rečeno i zaključi diskusiju.
Ekspert prikuplja inpute sudionika sastanaka koje koristi za finaliziranje već postojećih prijedloga preporuka.

Sastanci će se održati u Zenici.
	Zapisnici sa sastanaka sa utvrđenim zaključcima diskusije.
	Maj i Septembar 2024.; Januar 2025.godine

	3.Finaliziranje dokumenta preporuka na temelju prethodno prikupljenih inputa
	Po završetku svih sastanka ekspert će finalizirati dokument preporuka na osnovu svoje analize i stručnih inputa i doprinosa sudionika radnih sastanaka. Ukoliko je kao preporuka utvrđen prijedlog za izmjene ili dopune određenog propisa, prijedlog teksta izmjena ili dopuna odgovarajućih članova propisa treba biti utvrđen. 
	Finaliziran dokument preporuka koji se dostavlja nadležnom tijelu na dalje postupanje 
	Februar 2025.godine


3. Trajanje angažmana

Izabrani ponuđač će od dana potpisivanja ugovora pa najkasnije do 28.02.2025.godine kontinuirano provoditi aktivnosti u svrhu realizacije aktivnosti i isporuka iz tačke 2.ovog dokumenta.

U slučaju potrebe, a zbog promjene okvira ili prirode zadatka, može se izvršiti izmjena ugovora tokom trajanja ugovora.

Predviđeno trajanje angažmana je do 6 dana.
                                                                                                                        P R E D S J E D N I C A

             ___________________________

